
BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 006-0-K-06-000 023
Novi Travnik, 22.11.2006. godine

U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, suca Slavka Marić kao člana vijeća, te sudija porotnika Josipa Matković, Vikalo Drage i Ibrahima Grabus, uz sudjelovanje Mironije Jozak kao zapisničara, u krivičnom predmetu protiv optuženog Pravdić Janka zbog krivičnog djela ubistva u pokušaju iz člana 36. stav 1. preuzetog KZ R BiH u vezi sa članom 19. preuzetog KZ SFRJ, optuženog po optužnici Višeg vojnog tužilaštva Travnik sa sjedištem u Vitezu broj Kt-215/95 od 22.07.1997.godine, a koju je preuzelo i izmijenilo Kantonalno tužilaštvo Travnik broj Kt-102/01 od 27.12.2005. godine, na održanom glavnom i javnom pretresu u prisustvu zastupnika optužbe kantonalnog tužioca Jusufa Duzan, optuženog i njegovog branioca Marka Vujinović advokata iz Travnika dana 22.11.2006. godine, donio, a predsjednik vijeća istog dana javno objavio slijedeću:
P R E S U D U

Optuženi: 
Pravdić Janko zv. «Pilavić», sin Nikice i majke Ane rođene Miličević, rođen 07.07.1954. godine u Docima općina Kiseljak, nastanjen u Višnjica Polje bb općina Kiseljak, po narodnosti Hrvat, državljanin BiH, po zanimanju NK radnik, razveden, otac troje djece, vodi se u vojnoj evidenciji Kiseljak, bez imovine,  ranije osuđivan,
K R I V   JE

Što je:



U noći 25/26. 08.1994. godine ispred ugostiteljskog objekta «Bajer» u mjestu Višnjica općina Kiseljak nakon što ga je u toku krače svađe i prepirke između njega s jedne i Nerovčić Mije i Stojak Ilije s druge strane, Stojak Ilija snažno zatvorenom šakom udario u predjelu nosa, što je izazvalo jako krvarenje i nakon što je napustio objekat, nakon kračeg vremena ponovo se vratio pred isti ugostiteljski objekat naoružan automatskom puškom marke «Kalašnjikov» cal. 7,62 mm sa drvenim kundakom, tvorničkog serijskog broja AER 4651 po koju je otišao i donio od svoje kuće, što je izazvalo strah kod prisutnih osoba u ugostiteljskom objektu, pa kada je oštećeni Marinko Kepić naoružan pištoljem marke «Star» cal. 9,00 mm tvorničkog serijskog broja 1559427 izišao pred objekat u namjeri da se svojim vozilom udalji, optuženi je, u stanju bitno smanjene uračunljivosti,  da bi oštećenog lišio života u njegovom pravcu iz navedene puške ispalio rafalno više metaka i na taj način oštećenom Kepić Marinku nanio teške tjelesne povrede opasne po život u vidu ustrijelnih rana grudnog koša, trbuha i desne šake sa višeivernim prijelomom II i III kosti desnog ručja i oštećenjem slezene,

Čime je izvršio krivično djelo ubistva u pokušaju iz člana 36. stav 1. preuzetog KZ R BiH u vezi sa članom 19. preuzetog KZ SFRJ kao važećih Zakona u vrijeme izvršenja djela.

Pa ga sud na osnovu istih zakonskih propisa, a uz primjenu člana  42. tačka 1. i člana 43. stav 1. tačka 1. preuzetog KZ SFRJ 
O S U Đ U J E

NA KAZNU ZATVORA U TRAJANJU OD 1 (JEDNE) GODINE.
Na osnovu člana 69. stav 2. preuzetog KZ SFRJ od optuženog se oduzima automatska puška marke «Kalašnjikov» cal 7,62 mm, tvorničkog broja AER 4651.

Na osnovu člana 91. stav 4. bivšeg ZKP optužni se u cijelosti oslobađa troškova krivičnog postupka.
ZAPISNIČAR

         Darmin Avdić

